
 � Обуна–2025

Қадрли муштарий!
2025 йилнинг биринчи ярим 

йиллигига даврий нашрларга 
обуна бошланди. 

Мустақиллик билан тенгдош 
халқ минбари ва овози, фахри 
саналмиш нашр омма ва давлат 
ўртасидаги олтин кўприк – доно 
маслаҳатгўй вазифасини ҳалол 

ва виждонан адо этмоқда. Ҳамиша 
шундай бўлиб қолади.

Маънавий жиҳатдан юксалиб, ка-
молот сари интилмоқ истасангиз, 
кун сайин вилоят янгиликларидан 
воқиф бўлмоқни ихтиёр айлаб, 
оламшумул воқеалардан бохабар 
бўлай десангиз, ҳеч иккиланмай 
суюкли «Жанубий Қозоғистон» рўз-
номасига ёзилинг.

Туркистон вилоятининг «Жа-
нубий Қозоғистон» ижтимоий-
сиёсий газетаси таҳририятидаги 
рақобатбардош, изланувчан жамоа 
доим сизларнинг орзуингиздаги 
жиҳатларга эътибор қаратишга, 
маънавий хизмат кўрсатишга шай.

НАШР КЎРСАТКИЧИ: 65466

�ЖАНУБИЙ ҚОЗОҒИСТОН� � 
ДОНО ДЎСТИНГИЗ, ҲАМКОРИНГИЗ!

6 ойга обуна баҳоси:

«Қазпошта» ҲЖ орқали – 
Туркистон вилояти бўйича – 

3415,50 тенге;
Шимкент шаҳри бўйича – 

3095,15 тенге.

ИФТИХОР
Президент Қасим-Жўмарт Тўқаев халқимизга йўлла-

ган “Адолатли Қозоғистон: қонун ва интизом, иқтисодий 
тараққиёт, ижтимоий некбинлик” Мактубида Қозоғистон-
нинг тарихан қисқа давр мобайнида жаҳоннинг нуфузли 
ташкилотларига қабул қилингани, мустақил миллий 
иқтисодиётига эга миллатларнинг дунёвий оиласига тў-
лақонли аъзо бўлган давлат сифатида шаклланганини 
қайд этди.

«Эзгулик ва қалб саховати том маънодаги бағрикенг-
лик халқимизга хос фазилат. Бу фазилатлар энг оғир та-
рихий даврларда синовдан ўтди ва халқимиз иродасини 
мустаҳкамлади. Қозоғистонда тил, дин, миллат, ижти-
моий мавқе ва бошқа сабабларга кўра ҳеч ким таъқиб 
қилинмайди ва бундай бўлиши мумкин эмас. Албатта, 
айрим ҳолатлар учраб туради. Лекин улар кўп ҳолларда 
фуқароларнинг саводсизлиги ва масъулиятсизлиги ту-
файли юз беради. Ҳуқуқни муҳофаза қилиш идоралари 
доим қонун доирасида бундай воқеаларнинг олдини 
олади», дейилади Мактубда. Буларнинг барчасига ис-
тиқлол туфайли эришилди. Юртимизнинг ҳар бир асл 
фарзанди Мустақилликни мустаҳкамлаш йўлида ўзини 
Ватанимизнинг ажралмас бир қисми деб билди. Элнинг 
тинчлиги, тотувлиги, бахтли келажагини қарор топти-
риш йўлида жипслашди. Халқимиз ўз кучига, қудратига 
ишониб, бунёдкорлик фаолияти билан нурафшон ке-
лажак сари дадил қадамлар ташламоқда. Бундан ҳам 
улуғроқ ифтихор бўлиши мумкинми! 

Энди «Мустақиллик бизга нима берди?» деган савол-
нинг ўрнига «Биз мустақилликка нима бердик?» деган 
саволни берадиган вақт келди.

Ўсмонали ҚОДИРОВ,
Тўлебий туман ўзбек этномаданият

 бирлашмаси раиси.

БАХТ
Мустақиллик – халқимизнинг улкан ғалабаси, бахти. 

Биз, барча қозоғистонликлар, ушбу ғалабани мустаҳ-
камлашимиз керак. Мустақиллик инсонда ғурур, ўз-ўзи-
ни билиш, қадрлаш ҳис-туйғуларини уйғотувчи сиёсий 
воқелик. Бу туйғу қийинчиликлар эвазига қўлга кири-
тилган мустақилликни ҳар соҳа бўйича мустаҳкамлаш 
ва кенгайтиришга, уни оддий ҳаёт тарзига айлантириш 
учун хизмат қилмоғи лозим. Шу боис ҳам мустақиллик 
бизнинг кечаги, бугунги ва эртанги кунимиздир.

Мустақиллик шароитида республикамизнинг маъ-
навий бойликларини тиклаш ва ривожлантириш, илм-
фанимиз, адабиётимиз ва санъатимизни умумбашарий 
майдонга олиб чиқиш, қадимдан мамлакатимиз халқ-
ларига хос бўлган, зарҳал ҳарфлар билан битилган ин-
сонийлигимиз, инсонпарварлигимиз янги мазмун билан 
бойитилиб, эл-юрт ҳавас қилса арзигулик даражага 
кўтарилмоқда.

Тинчлик ва тотувлик – элимизнинг бахтидир. “Биз ба-
ракали бирлигимиз туфайли турли синовлардан сурин-
май ўтган халқмиз. Келгусида ҳам шундай давом этади. 
Барчамиз ягона халқ сифатида, биргаликда адолатли 
ва тараққий этган Қозоғистонни барпо этайлик. Ҳар ким 
кўзлаган мақсадига эришиб, орзуларини ҳаётга татбиқ 
эта оладиган давлатга айлантиришга эришайлик. Ҳар 
бир инсонга ва барчага тенг имкониятлар берадиган 
мамлакатни, яъни Адолатли Қозоғистонни бирга барпо 
этайлик”, дея даъват этди Президентимиз Қозоғистон 
халқига йўллаган Мактубида.

Баркамолликка даъвогар халқгина мустақиллик ме-
валаридан баҳраманд бўлишга лойиқдир. Тарихдан 
маълумки, қайси бир халқ маънавий жиҳатдан қанчалик 
эртароқ баркамолликка эришган бўлса, шунчалик эрта-
роқ ўз истиқлолини қўлга киритган. Бахтимизни асрай-
лик, азизлар!

 Абдураҳим ПРАТОВ,
Қозоғистон Ёзувчилар уюшмаси аъзоси.

ВАТАНПАРВАРЛИК
Маълумки, мамлакатимизда 2008 йил «Қозоғистон 

халқини ватанпарварлик руҳида тарбиялаш тўғриси-
да”ги Қонун қабул қилинди. Бу ҳужжат барча қозоғис-
тонликлар учун қадрли. Зеро, ватанпарварлик – халқ 
манфаатларини, эл тақдири ва мустақилликни англаш 
билан боғлиқ бўлган маънавиятдир. Кишиларда ватан-
парварлик туйғуси қанчалик теран бўлса, мустақиллик 
ҳам шунча барқарор бўлади. Ватанпарвар инсон ҳозир-
ги мураккаб даврда ҳам бугунги кундан кўра эртанги 
кунга кўпроқ ишонади, у ҳақда ўйлайди.

“Ҳукумат аъзолари, ҳокимлар, депутатлар ва жамият-
нинг барча вакиллари ватанпарварлик ғоясига содиқ 
бўлишлари шарт. Ҳар бир ташаббусимиз бунёдкорликка 
интилишга қаратилган бўлиб, ҳар бир қадамимиз мам-
лакатга фойда келтириши зарур. Биз мамлакатимиз 
бойликларидан тежамкорона  фойдалансак, фидокоро-
на меҳнат қилсак, солиқ тўласак, мамлакат маҳсулот-
ларини харид қилсак, турли лойиҳаларга сармоя жалб 
этсак, давлатимиз салоҳиятини оширамиз. Демак, Ва-
танимизга ҳам, оиламизга ҳам фойда келтирамиз”, деб 
ёзади Президент “Адолатли Қозоғистон: қонун ва инти-
зом, иқтисодий тараққиёт, ижтимоий некбинлик” номли 
Мактубида.

Қозоғистон – менинг Ватаним. Мен республикамиз-
нинг фарахбахш эртанги куни билан фахрланаман. Мен 
шу буюк давлатнинг фуқароси, зиёлиси, эгаси эканман, 
бу йўлда фақат ақлу иродамни эмас, бутун умримни 
шунга фидо қилишга тайёрман. Шундай руҳ назаримда 
Қозоғистоннинг барча ватанпарвар ўғлонларига хос 
сифатлар бўлса керак деб ифтихор билан ўйлайман ва 
шунга умид қиламан.

Мирзахан БАЙЖАНУЛИ,
Хожа Аҳмад Яссавий номли 

Халқаро қозоқ-турк университети
 медиа маркази раҳбари.

Қозоғистонда атом 
электр станцияси қу-
рилиши бўйича рефе-
рендум ўтди. 

Қозоғистон Республикаси Дав-
лат маслаҳатчиси Ерлан Қарин, 
Қозоғистон Республикаси Бош 
вазири Ўлжас Бектенов ва Қозо-
ғистон Республикаси энергетика 
вазири Алмасадам Сатқалиев 
ўз сайлов участкаларида овоз 
беришди.

Умумхалқ референдумда овоз 
беришдан сўнг ОАВга мусоҳаба 
берган Давлат раҳбари Қасим-
Жўмарт Тўқаев Ҳукуматнинг 
ишига юксак баҳо берди.

– Қозоғистон Ҳукумати ҳозир-
ги таркибида 7 ой ишлади. Рефе-
рендумдан кейин унинг таркиби 
ўзгаради, деган тахминлар бор. 
Ҳукумат фаолиятидан кўнглингиз 
тўлдими? – деб сўради Kazinform 
мухбири Президентдан.

– Ҳукумат Давлат раҳбари 
сифатида мен қўйган вазифа-
ларни бенуқсон бажармоқда. 
Унинг фаолиятини ОАВлар кўр-
маётган бўлиши мумкин. Бундай 
дейишимга сабаб, деярли барча 
ОАВларни кузатиб бораман, кўп 
маълумотларга эгаман. Вазир-
лар ва Ҳукумат раҳбарияти фао-
лиятидаги камчиликлар менинг 
кўрсатмаларим билан ўз вақтида 
бартараф этилмоқда. Бироқ 7 
ой – қисқа муддат. Шунга қара-
май, Ҳукумат аъзолари ўзларини 
ижобий томондан кўрсатишмоқ-

да. Асосий вазифа – мамлака-
тимизда иқтисодий тараққиёт 
манбаларини топиш, – деб жавоб 
берди Давлат раҳбари.

Журналистлар АЭС қурадиган 
пудратчи ташкилот ҳақида савол 
беришди. 

– Ҳукумат экспертиза билан 
шуғулланиши ва музокаралар 
олиб бориши керак. Бироқ, бу ма-
сала бўйича менинг шахсий фик-
рим шуки, Қозоғистонда энг ил-
ғор технологияларга эга дунёвий 
компаниялардан иборат халқаро 
консорциум ишлаши керак. Аммо 

буни вақт кўрсатади, – деди Қа-
сим-Жўмарт Тўқаев.

***
Сеулдаги 390-сонли ва То-

киодаги 393-сонли референ-
дум учун сайлов участкалари 
маҳаллий вақт билан эрталаб 
соат 7:00да биринчи бўлиб овоз 
бериш учун очилгани аввал ха-
бар қилинган эди. Қозоғистонлик 
Камила Маутова ушбу рефе-
рендумда биринчи бўлиб овоз 
берди.

Шунингдек, Астана вақти би-

лан соат 4:00да (маҳаллий вақт 
билан соат 7:00да) Қозоғистон 
Республикасининг Пекиндаги эл-
чихонаси ҳамда Қозоғистоннинг 
Шанхайдаги ва Гонконгдаги Қо-
зоғистон бош консулликларида 
АЭС қуриш бўйича республика 
референдумини ўтказиш мақса-
дида овоз бериш участкалари 
очилди.

59та хорижий давлатда 74та 
сайлов участкаси ташкил этилди.           

      
 Akorda.kz. 

маълумотлари асосида.

Давлат раҳбари Ақўрдада мамла-
катимизнинг энг яхши педагогларини 
қабул қилиб, давлат мукофотларини 
топширди. Улар орасида Туркистон 
вилояти, Ўрдабаси туманидаги Ш. 
Уалиханов номидаги мактаб-гимна-
зиянинг инглиз тили ўқитувчиси Аби-
булла Жакудаев ҳам бор. 40 йилдан 
ортиқ иш тажрибасига эга устознинг 
шогирдлари халқаро ва республика 
олимпиадаларида муваффақият қо-
зонган. 

Таълим соҳасига улкан ҳисса қўш-
ган устоз-муаллим шу куни Давлат 
раҳбари қўлидан “Қозоғистонда хиз-
мат кўрсатган ўқитувчи ” кўкрак нишо-
ни билан тақдирланди.

 Вилоят ҳокимининг 
матбуот хизмати.

Хожа Аҳмад Яссавий номидаги 
ХҚТУдаги участкада китоб ярмар-
каси ташкил этилди. Ўз танловини 
амалга ошириш учун келган шаҳар 
аҳолиси турли жанрдаги китобларни 
арзон баҳоларда харид қилиш имко-
ниятига эга бўлди.

Шунингдек, туман ва шаҳарлар 
марказларида озиқ-овқат ярмарка-
лари ташкил этилди. Аҳоли озиқ-ов-
қат ва сабзавотларни бозордагидан 
15-20 фоиз арзон нархларда харид 
қилди. Вилоят деҳқонлари ўз маҳсу-
лотларини воситачиларсиз аҳолига 

арзон баҳода таклиф этиб, эл-юрт 
олқишига сазовор бўлди.

Туркистон шаҳридаги 931-участка-
да миллий ҳунармандчилик ярмарка-
си ташкил этилиб, ташриф буюрув-
чилар учун маҳорат сабоқлари ўт-
казилди. Ярмаркада ҳунармандлар 
томонидан ёғочдан ясалган миллий 
чолғу асбоблари, чарм буюмлар 
аҳоли эътиборига ҳавола этилди. 
Шунингдек, кулолчилик ва рангтас-
вирлар ҳам намойиш этилди.

24.kz. маълумотлари асосида.

Президент аэс бўйича 
референдумда овоз берди

Қозоғистон Мустақиллигига – 33 йил

Истиқлол бизга 
нима берди?

Ўқитувчилар куни муносабати 
билан Қозоғистон Республикаси 
Президенти Қасим-Жўмарт Тў-
қаев устоз-муаллимларни касб 
байрами билан табриклаб, масъ-
улиятли ва шарафли вазифани 
шараф билан адо этаётганлари 
учун миннатдорчилик билдирди.

Эҳтиром. 
Эътибор. 
Эътироф

Референдум куни 
ярмаркалар ўтказилди

Вилоятимизнинг 167та  қишлоқ ва аҳоли манзилла-
рида сайёр тиббиёт пунктлари ташкил этилиб, овоз 
берувчилар тиббий кўрикдан ўтказилиб, уларга масла-
ҳатлар берилди.



2
№116 (3462), сешанба, 
8 октябрь 2024 йил.
Janubiy.kz

Сиёсат ва иқтисодиёт

Референдум комиссияси ко-
тиби Мурат Назаров тонгги 
7:00да Давлат мадҳияси ижро-
си билан овоз бериш жараёни 
бошлангани, фуқароларнинг 
иштироки фаол эканлигини 
маълум қилди. 

Референдумни ўтказиш бў-
йича ушбу 135-сайлов участ-
каси раиси, мазкур мактаб-
нинг собиқ директори, нафақа 
ёшидаги Базарқул Мирзақулов 
бизга берган мусоҳабасида бу 
нуқтада жами 1726 фуқаро овоз 
бериши, барча шароит мавжуд-
лигини маълум қилди.

Газетамизда бир неча бор 

кўтарилган муаммо – 2006 йили 
фойдаланишга топширилган 
ушбу мактаб ўқув биноси муам-
моси ижобий ҳал қилиниб, томи 
янгиланибди.

Б. Мирзақулов шаҳар ҳоким-
лиги, давлатимизга муаммони 
ҳал қилишдаги кўмаги учун 
миннатдорчилигини билдирди. 

Ш. МАДАЛИЕВ.

Тасвирларда: тадбирдан 
лавҳалар.

Муаллиф суратга олган.

ТУРКИСТОН ШАҲРИДА
УМУМХАЛҚ РЕФЕРЕНДУМИ

Вилоят ҳокимининг би-
ринчи ўринбосари Зулпи-
хар Жўлдасов Жетисай ту-
манига хизмат сафарида 
Интимақ қишлоғидаги қури-
лиши якунланган “Кирово” 
АГТС (автоматлаштирилган 
газ тақсимлаш станцияси) 
иншооти билан танишди.

Таубай ата, Қурбан ата, 
Интимақ аҳоли манзилларини 
ичимли сув билан таъминлаш 
тармоғининг янгилаш ишлари, 
“Қишлоқ – эл бешиги” дастури 
доирасида Қурбан ата аҳоли 
манзилида ўртача таъмирдан 
ўтказилаётган вилоят аҳамия-
тига молик КХ-9 автойўлининг 
таъмирлаш ишлари билан 
танишди.

Зулпихар Сансизбайули 
раислигида ўтган мажлисда 
туман уй-жой-коммунал хўжа-
лиги соҳасига доир масала-
лар бўйича мутасадди бош-
қармаларнинг ҳисоботлари 
тингланиб, муҳим масалалар-
ни ҳал қилиш йўллари муҳоко-
ма қилинди.

5201 одам уй навбатида 
турган туманнинг 105та аҳоли 
манзили марказлаштирилган 
ичимли сув қувурлари билан 
тўлиқ таъминлансада, 15та 
аҳоли манзилига ичимли сув 

жадвал асосида берилмоқда. 
Мазкур муаммони ҳал қилиш 
мақсадида қурилиш-монтаж 
ишлари олиб борилаётган 3та 
иншоотнинг иккитаси якун-
ланиб, биттаси 2025 йилга 
ўтади.

Аҳоли манзилларидаги янги 
кўчаларни сифатли электр 
қуввати билан таъминлаш 
мақсадида 2та иншоотнинг қу-

рилишига 1,1 млрд. тенге маб-
лағ ажратилиб, 1та иншоот 
фойдаланишга топширилди.

Шунингдек, жорий йили йў-
ловчилар транспорти ҳамда 
автомобиль йўллари соҳасини 
ривожлантиришга 1,8 млрд. 
тенге йўналтирилиб, “Қишлоқ 
– эл бешиги” лойиҳаси дои-
расида умумий узунлиги 42,1 
чақиримни ташкил этадиган 

50та кўча ўртача таъмирдан 
ўтказилмоқда.

Туманда ҳал қилинадиган 
тегишли масалаларга доир 
аниқ таклиф ва фикрларни 
тинглаган вилоят ҳокимининг 
муовини амалга оширилаёт-
ган тадбирларга ижобий баҳо 
берди.

Вилоят ҳокимининг 
матбуот хизмати.

БОШ МАҚСАД – 
АҲОЛИ ФАРОВОНЛИГИ

Сайрам туманида оммавий спортни ривожлантиришга ало-
ҳида эътибор қаратилмоқда. Туман ҳокими Арман Сабитов 
Ақбулақ қишлоғи, Оқсув дарёси бўйида барпо этиладиган от-
чопар майдонининг истиқболдаги режалари билан танишди.

3,6 гектар майдонда барпо этиладиган отчопарда кўпкари, пой-
га ва бошқа миллий спорт мусобақалари ўтказилади.

Туман раҳбари мутасадди ташкилотлар раҳбарларига  соғлом 
турмуш тарзини шакллантириш, оммавий спортни ривожлантириш 
мақсадида барпо этиладиган спорт иншоотининг лойиҳа-смета 
ҳужжатларини пухталашни топширди.

Сайрам тумани ҳокимининг матбуот хизмати.

РЕЖАЛАР 
ПУХТАЛАНДИ

Туркистон шаҳрида қад ростлаган 
“Дўстлик уйи”да вилоят “Ынтымақ” 
этномаданият бирлашмасининг та-
шаббуси билан “Этнослар тили, 
маданияти ва анъаналари куни” ни-
шонланди.

 Мамлакатимизда барқарорлик, ҳам-
жиҳатлик ва эл бирлигини мустаҳ-
камлаш мақсадида уюштирилган тад-
бирда вилоят ҚХА аъзолари, вилоят эт-
номаданият бирлашмалари вакиллари, 
шунингдек, Қирғизистон, Туркманистон, 
Афғонистон, Доғистондан келган меҳ-
монлар, “Ассамблея ёшлари” бирлаш-
масининг вилоят вакиллиги аъзолари, 
Хожа Аҳмад Яссавий номидаги ҲҚТУ 
талабалари иштирок этди.

Байрам тадбирини вилоят “Ынтымақ” 
этномаданият бирлашмасининг раиса-
си Гулбарам Малбаева олиб борди.

Тадбир иштирокчилари дастлаб эт-
номаданият бирлашмасининг махсус 
тайёрланган кўргазмаси билан тани-
шишди.

Тантананинг очилиш маросимида 
сўзга чиққан “Жамоат тотувлиги” ДКК 
раҳбари ўринбосари Ерназар Баетов, 
вилоят ҚХА қошидаги Оналар кенгаши 
раисаси Гулсара Тўққулова, Хожа Аҳ-
мад Яссавий номидаги ХҚТУ ректори 
ўринбосари Едил Тўлегенов муҳим 
учрашувнинг аҳамиятига тўхталиб, иж-
тимоий тотувлик ва барқаролик асосий 
тамойилимиз бўлиши жоизлигини таъ-
кидлади.

Тинчлик, тотувлик ва эл бирлиги 
тараннум этилган тадбирда ватанпар-
варлик руҳидаги куй-қўшиқлар янгради, 
байрам иштирокчилари йиғиндан ўзга-
ча таассурот билан қайтишди.

Вилоят ҳокимининг матбуот хизмати.

ҲАМЖИҲАТЛИК – 
ЮТУҚЛАР ҚАНОТИ

ЭТНОСЛАРНИНГ ТИЛИ,  МАДАНИЯТИ ВА АНЪАНАЛАРИ КУНИ НИШОНЛАНДИ

Туркистон шаҳрида ўтрорлик санъаткорлар ўз истеъдоди-
ни намойиш этишди. “Санъатсевар ўлка” вилоят санъат фес-
тивали доирасида “Карвон сарой” сайёҳлик мажмуасидаги 
катта концертда тумандан чиққан машҳур санъаткорларнинг 
куй-қўшиқлари, рақслари намойиш этилди. 

Байрам тадбирида туман ҳокими ўринбосари Айдўс Қулмаха-
нов сўзга чиқиб, туркистонликлар ва меҳмонларни табриклади. 
Кеча давомида кулги усталари Уалибек Абдираимов ва Жусип 
Ақшўра, “Алтын домбыра” ғолиби Бекарис Шўйбеков ва оқин Анар 
Жаппарқулова ҳамда санъат олами юлдузлари Хадиша Шала-
баева, Берик Сексенбек, Ермахан Ашировлар меҳмон сифатида 
иштирок этишди, “Бақыт айдынында” гуруҳи раққосалари, “Бастау” 
гуруҳи ва “Қизлар” триоси ҳамда бошқа санъаткорлар билан бир-
галикда қўшиқ ижро этишди. 

Кечани таниқли журналистлар Қайрхан Маулен ҳамда  Гулим-
қулжа Сеитқази олиб боришди. 

Вилоят ҳокимининг матбуот хизмати.

Сайрам тумани, Оқсувкент қишлоғидаги 7-сонли Бобур 
номли мактабнинг мажлислар залида “Қарзсиз жамият” ижти-
моий лойиҳаси доирасида молиявий саводхонликни ошириш 
мақсадида семинар уюштирилди. 

Унда “Ұлы дала” уюшмаси “Қарзсиз жамият” лойиҳасининг мо-
лиявий таҳлилчиси Айгерим Амиралиева маъруза қилди. Семинар 
сўнгида “АМАNАТ” партияси Сайрам туман бўлими ижроия котиби 
Қуаниш Сиздиқов, туман ҳокимининг ўринбосари Мадияр Алипов, 
Оқсувкент қишлоғи ҳокими Мади Нурлибаев, таълим бўлими услу-
бият кабинети мудири Гулнар Нуртанова, А. Амиралиева, мактаб 
директори Луиза Малабаева, шунингдек, “Шимкент шоу” ва “Шан-
шар” театрлари санъаткорлари Қарлиғаш Ахметова ва Куннур 
Қалмирзаевалар эзгу тилакларини изҳор этиб,  тантанали равиш-
да таълим сертификатларини топширишди. 

З. МЎМИНЖОНОВ.

Туман раҳбари Арман Сабитов Қо-
расув қишлоғидаги Б. Майлин кўчаси 
аҳолиси билан учрашиб, 160 кВт қув-
ватли трансформаторнинг ҳолати би-
лан танишди.

Бу жойда аҳоли сонининг ортиши му-
носабати билан қўшимча трансформатор 
ўрнатиш, электр симёғочларини алмаш-
тириш масалалари муҳокама қилинди.

Шундан сўнг А. Сабитов Оқбой қишло-
ғидаги 28-сонли “Оқбой” мактабига таш-
риф буюрди. 2 қаватли таълим муассаса-
сининг пойдевори 1974 йилда қаланган. 
Бу ерда 991 нафар ўқувчига 151 ўқитувчи 
икки навбат да сабоқ бермоқда.

Туман раҳбари мазкур мактабда ўқув-
чилар сони ортаётганини инобатга олиб, 
спорт ва мажлислар залларини қуриш, 
кутубхона ва ошхона майдонини кенгай-
тириш зарурлигини таъкидлади. Бу бо-
рада тегишли ишларни амалга ошириш 
учун мутасадди соҳа раҳбарларига вази-
фалар юкланди.

Сайрам тумани
 ҳокимининг матбуот хизмати.

ИНФРАТУЗИЛМА ВА ТАЪЛИМ СО²АЛАРИДАГИ 
МАСАЛАЛАР ДОИМИЙ ЭЪТИБОРДА

Қарзсиз жамият

ЎТРОРЛИК САНЪАТКОРЛАР 
ТУРКИСТОН ТЎРИДА 

ГАР ОГОҲСЕН...

6 октябрь куни Тур-
кистон шаҳридаги Б. 
М ў м и ш у л и  н о м л и 
22-сонли умумтаълим 
ўрта мактабида жой-
л а ш г а н  13 5 - с а й л о в 
участкасида АЭС қу-
рилиши бўйича ўтка-
зилган референдумда 
оила-аъзоларим билан 
овоз бердим.

Шалатай Мирзахметов 1946 йили 
Ўтрор туманининг Шаулдер овулида 
дунёга келган. 

Ўрта мактабни, сўнг Қозоқ кимё-
технология институтини тамомлаб, 
қурувчи-муҳандис мутахассислигини 
эгаллади. Меҳнат фаолиятини 1962 
йили Қизилқум туманидаги «Арис» 
жамоа хўжалигида тракторчи сифа-
тида бошлади. 1968 йили олий ўқув 
юртини тамомлаб, Ақтўбе вилояти, 
Байғанин туманида уста-қурувчи 
бўлиб ишлади. 1971 йили Чимкент 
вилоятидаги Қизилқум қишлоқ хўжа-
лик бошқармасида муҳандис-қурувчи 
хизматига, 1976 йили Қизилқум тума-
нидаги 2507-сонли ҚМБ раҳбари ла-
возимига тайинланди. 1981 йили халқ 
депутатлари Қизилқум туман Кенга-
ши раиси ўринбосари, 1988 йили уш-
бу муассасанинг раиси лавозимла-
рига сайланди. 1992-2000 йилларда 
Шимкент шаҳридаги «Жибек жўли» 
товар биржаси бошқарув ҳайъати 
президенти сифатида меҳнат фаолия-
тини давом эттирди. 2000 йили Ўтрор 
тумани ҳокими лавозимига тайинланди. 
Ташаббускор, изланувчан, камтарин ва 
фидойи инсон туманда иқтисодиётни 
ривожлантириш, маҳаллий кадрлардан 
мутахассислар етиштириш, замонавий 
бинолар қуришда фидойилик намуна-
ларини кўрсатди.

Шалатай Мирзахметули 2003 йили 
вилоят маслаҳати депутати этиб сай-
ланди ва Жанубий Қозоғистон вилоят 
маслаҳати котиби бўлди. 2007 йили 
Қозоғистон Республикаси Парламент 
Мажлиси депутати этиб сайланди. Икки 
чақириқ депутати Парламент Маж-
лисининг қонунчилик ва суд-ҳуқуқий 
ислоҳотлар қўмитаси аъзоси сифатида 
фаолият юритди. ҚХАнинг депутатлик 
гуруҳи аъзоси бўлди.

«Құрмет» ордени, ўндан зиёд юби-
лей медаллари, Қозоғистон халқи Ас-
самблеясининг «Бірлік» олтин медали, 
«Миллий хавфсизликни таъминлашга 
қўшган ҳиссаси учун», «Ерен еңбегі 
ушін», «Жанубий Қозоғистон вилоятига 
кўрсатган хизмати учун» медаллари 
билан тақдирланган, Ўтрор ва Сўзоқ ту-
манларининг фахрий фуқароси Шала-
тай Мирзахметов ота-онасидан ҳалол-
лик, ростгўйлик, меҳнатсеварлик каби 
фазилатларни қабул қилиб олди ва ўз 
фарзандларига ҳам уларни сингдириш-
ни фарз деб билди. Шу боис, билимли 
ва эл корига камарбаста инсонларни 
вояга етказиш йўлида куч-ғайратини 
аямади. Ўз навбатида етти фарзанди 
ҳам ота изидан бориб, олий маълумот 
олиб, ҳаётда ўз ўринларини топишди. 
Қизлари – Баян Қозоқ Давлат универ-
ситетида ишлайди, техника фанлари 
номзоди, Гулден – ҳуқуқшунос, «ҚазТ-
рансОйл»да кадрлар бўлими раҳбари. 
Гулжан – Астана шаҳридаги кардиожар-
роҳлик маркази бўлим мудираси, Улжан 
«ҚазАтомПром»да менежер..

Ўғли Қуандиқ – вилоят иқтисодий 
судининг судьяси, Шахмурат – ички 
ишлар вазирлигида криминал полиция 
бўлимини бошқаради, полиция подпол-
ковниги. Ермурат – Республика Бош 
прокуратураси қидирув бўлимида катта 
прокурор лавозимида фаолият юрит-
моқда.

– Ёшларга ҳавасим келади, – дейди 
Ш. Мирзахметов. – Мамлакатимизда 
улар учун барча имкониятлар муҳайё, 

энг муҳими – юртимиз тинч, дастур-
хонимиз тўкин. Буларни кўриб, ҳар 
соҳада интилувчан ва изланувчан ёш-
ларимизга ўтаётган кунингиздан тўғри 
фойдаланинг, тинчлигимиз ва фаровон-
лигимизга раҳна солувчи ёт кучлардан 
ўзингизни асранг, Она Ватанимиз учун 
хизмат қиладиган ватанпарвар ўғил-қиз 
сифатида вояга етинг, дегим келади. 

“Халқимизда: “Меҳнатдан келса бой-
лик – турмуш бўлар чиройлик!”, деган 
нақл бор. Ўз касбига ҳалол ва масъу-
лиятли одам ҳамиша муносиб баҳосини 
олади. Бу тушунчани жамият онгига 
сингдириш зарур. Фуқароларга фахрий 
унвон беришдаги асосий мақсадимиз 
ҳам – шу. Бунгача бундай унвонлар ўқи-
тувчиларга, шифокорлар ва маданият 
арбобларига берила бошлади. Бу – жу-
да яхши ташаббус, унинг кўламини кен-
гайтириш керак”, деди Президент жорий 
йилги Мактубида. 

– Турли соҳалардаги мутахассислар, 
оддий ходимларга ҳурмат кўрсатиши-
миз кераклигини эслатди Давлатимиз 
раҳбари. Дарҳақиқат, рақобатбардош, 
иқтисодиёти илғор мамлакат бўламиз 
десак, аввало, ҳалол меҳнатни баҳо-
лаш зарур. Шу боис муҳандислар, гео-
логлар, кончиларга, қишлоқ хўжалиги, 
транспорт ва сув соҳаси ходимлари, 
олимлар ва ихтирочиларга берилади-
ган фахрий унвонлар давлат мукофот-
лари тоифасига киритилган. Меҳнати-
нинг давлат даражасида баҳоланиши 
барча касб-ҳунар соҳибларига алоҳида 
илҳом бағишлайди, меҳнат одамининг 
қадр-қиммати ва обрўсини оширади. 
Ҳалол меҳнат инсонни улуғлайди, кўк-
ларга кўтаради. Айниқса, ҳозирги фаро-
вон турмушимизга кўз тегмасин. Вата-
нимиз тараққиётига дахлдорликни олий 
саодат деб биламан, – дейди отахон.

Давлатимиз раҳбарининг мамлака-
тимизни сиёсий ва иқтисодий ривож-
лантириш, шу жумладан, ижтимоий 
соҳалар – таълим-тарбия, илм-фан, 
соғликни сақлаш, маданият ва санъат, 
спорт тизимини ривожлантиришга қа-
ратилган ислоҳотлари, жамиятимизда 
хотин-қизлар, кексалар ва ёшларнинг 
ўрни, уларга янада қулай шароит ва им-
кониятлар яратиш билан боғлиқ маса-
лалар, ҳар бир ҳудуд ва минтақа бўйича 
яқин ва ўрта истиқболга мўлжалланган 
режалар, устувор лойиҳаларнинг бар-
часи 33 йилда амалга оширилган, асрга 
татигулик ишлардир.

Отахон болалик йилларини эсга 
олди. Отаси Шаулдир тумани партия 
қўмитасида бўлим мудири эди. Кўп 
ўтмай, уларнинг оиласи Киров тума-
нига кўчиб кетди. Яна масъул лаво-
зимларда ишлади.

– Раҳбар бўлиб тайинланганим-
дан кейин бир ой ўтар-ўтмас, отам 
чақириб қолди. «Ўғлим, эшитдим, 
қўл остингдагиларга овоз кўтариб 
гапираётган экансан. Жамоада эса 
ёши сендан улуғлар ҳам бор. Овоз 
кўтаришинг уларга оғир ботади. Агар 
фикрларинг ва бериладиган вазифа-
ларни босиқлик билан, оддий сўзлар 
билан етказа олмасанг, раҳбар бўлиб 
ишламай қўяқол», деди. Отамнинг 
ҳақ эканлигини юракдан ҳис қилдим 
ва дарҳол хатоларимни тўғрилашга 
киришдим.

Ш. Мирзахметов 1996 йили «Умр 
– карвон» номли китоб ёзиб, унда 
ўзининг ҳаёт йўли ва машаққатли 
фаолиятини тасвирлади. Жумладан, 

1981 йили Қизилқум туманида Бўген, 
Арис, Сирдарё ўзанлари тошиб, қиш-
лоқларни сув босгани, тошқин оқибат-
ларини бутун вилоят ёрдамида барта-
раф этгани, «Куч – бирликда» халқ ма-
қоли мана шу оғир дамларда исботини 
топганини батафсил ёзган.

– Қозоғистон халқи Ассамблеяси 
депутатлик гуруҳи аъзоси бўлган 
экансиз...

– Мамлакатимизда этнослараро ҳам-
жиҳатликни асраш, турли этнос ва элат-
ларнинг эмин-эркин яшаши, таълим 
олиши, меҳнат қилиши, ўз салоҳиятини 
юзага чиқариши борасида олиб бори-
лаётган одилона сиёсати халқаро ми-
қёсда ҳам эътироф этилмоқда. Яқинда 
Сайрам туманида тўйда бўлдим. Икки 
қардош халқнинг бир-бирига яқинли-
гини яна бир карра ҳис қилдим. Урф-
одатларимиз ҳам бир-бирига ўхшаб 
кетади. Модомики, Қозоғистон умумий 
уйимиз экан, ҳамжиҳат бўлсак, бир-би-
римизнинг урф-одатларимиз, анъана-
ларимизни ҳурмат қилиб, тинчликнинг 
қадрига етсак, юртимизда файз-барака, 
тараққиёт бўлади. Зеро, тинчлик, осу-
далик, этнослар ўртасидаги тотувлик, 
ўзаро бирдамлик ва ҳамжиҳатликда 
ҳаёт кечираётган халқни ҳеч қандай куч 
енга олмайди.

– Ўзингизни бахтли инсон деб би-
ласизми?

– Албатта. Жанубий Қозоғистоннинг 
чекка қишлоғида туғилиб ўсдим, масъул 
лавозимларни менга ишониб топши-
ришди, Парламент Мажлисига икки 
бора депутат бўлиб сайландим. Турмуш 
ўртоғим Зина билан вояга етказган 
фарзандларимиз ҳаётда ўз ўрнини то-
пишди, бир-биридан ширин неварала-
римиз ҳам менинг бахтим.

– «Жанубий Қозоғистон» газетаси 
мухлисларига тилакларингиз?

– Президент сиёсатини олиб бориш-
да, фуқароларимизни, шу жумладан, 
ёш авлодни қозоғистонча ватанпарвар-
лик руҳида тарбиялашга қўшаётган ҳис-
сангиз беқиёс, этнослараро тотувликни 
мустаҳкамлашда ҳам сизлар олдинги 
қатордасизлар. Газетанинг адади ошиб, 
мартабаси юксалаверсин.  Мухбирларга 
эса ижодий муваффақиятлар тилайман.

– Мазмунли суҳбатингиз учун та-
шаккур!

А. АБДУФАТТОҲ.

Учрашувнинг тантанали очилиш 
маросимида туман маслаҳати раиси 
Н. Қўйбағаров, туман фахрийлар кен-
гаши раиси А. Шинғисбаев, туман ма-
даният ва тилларни ривожлантириш 
бўлими раҳбари А. Асилбек ва бошқа-
лар маъруза қилиб, бу каби тадбирлар 
ўқувчилар ўртасида бадиий адабиётлар 
мутолаасига бўлган қизиқишни янада 
кучайтиришга хизмат қилишини таъкид-
лашди.

– Баъзи-баъзида қулоққа чалиниб 
қолувчи гаплар орасида илм манбаи 

бўлмиш китоб мутолаасига алоқадор 
сўзларни ҳам эшитамиз, – деди Атирхан 
Шинғисбаев. – Неча асрлар оша замон-
лар залворини аждоддан авлодга етка-
заётган, инсониятни буюк тамаддунлар-
га етаклаётган ва унинг шон-шуҳратини 
ўзида абадул-абад муҳрлаб келаётган 
китобларга нисбатан одамзоднинг бун-
дай суст муносабати, албатта, аксарият 
зиёли кишиларни ташвишлантирмай 
қўймайди. Фан-техника, автоматика, 
информатика каби соҳаларнинг жадал 
тараққий этиши замирида китоб муто-

лаасига бўлган эҳтиёжнинг сусайишини 
айримлар табиий ҳол тарзида қабул 
қилишади, улар китоб инсонга ҳамиша 
ҳам тиргак бўлолмаслиги, у қачондир ўз 
ўрнини ўзидан мукаммалроқ воситага 
бўшатиб бериши лозимлигини ва ўша 
«ворис» мавжудлигини таъкидлаб тол-
майди. Яна айрим тоифадагилар эса 
китобдан воз кечишнинг иложи йўқлиги, 
маданият, тарих ва хаёлот оламига саё-
ҳат қилишда ундан яхшироқ манбани 
топиб бўлмаслигига алоҳида урғу бера-
ди. Менинг фикримча ҳам, китоб ҳеч қа-
чон замон ва макон маслагига, зайлига 
бош эгмайди.

– Маълумки, ҳозир барча кутубхо-
наларда ҳар томонлама замонавий-
лаштириш тадбирлари давом этмоқда, 
– деди кутубхона мудираси, туман 
славян этномаданият бирлашмаси 
раисаси Светлана Шишкина. – Бундан 
кўзланган асосий мақсад – жамиятнинг 
маънавий бойлигини кў пайтириш, ҳар 
бир миллат вакилини она юртига са-
доқатли, муносиб фарзанд сифатида 
тарбиялаш, жаҳон фан-техникаси ютуқ-
лари билан аҳолини таништириш, ўзаро 
дўстлик, ҳамкорлик алоқаларини йўлга 
қўйиш, мавжуд муносабатларни мустаҳ-
камлаш, энг муҳими, кутубхоналардаги 
тарихий қўлёзмаларни кўз қорачиғидек 
асраб-авайлашдан иборатдир. Шундай 
экан, ҳар бир китобхон кутубхоналар-
нинг келажак авлод учун бекаму кўст 
етказилишига маълум маънода масъ-
улдир. Зеро, аждодлар роҳат-фароғат 
сувларини ичган илму зиё булоқлари-
дан авлодлар ҳам фойдаланишлари 
шарт!

О. РАҲИМҒОЗИЕВ.

КЎЧАЛАР 
ОБОДОНЛАШТИРИЛМОҚДА

Сайрам тумани ҳокими Арман Сабитов Қорамурт қишлоғи аҳоли-
си билан учрашиб, йўлларни таъмирлаш ишларининг сифати билан 
танишди. 

Жорий йилда узунлиги 6,2 чақирим келадиган Етти Момо, Ҳ. Ниғмад-
жонов ва М. Шерметов кўчалари “Қишлоқ – эл бешиги” лойиҳаси доира-
сида асфальтланди.

Қишлоқда 31та кўчанинг 20таси асфальтланган. Туман раҳбари қолган 
11та кўчага асфальт ётқизиш учун лойиҳа-смета ҳужжатларини тайёр-
лашни топширди.

ЭҲТИРОМ
Манкент қишлоғидаги “Ақ тілек” тўйхонасида 18 ёшдан ошган им-

конияти чекланганлар иштирокида тадбир ўтди. 

Унда  “Туман бандлик ва ижтимоий дастурлар бўлими”нинг “Ижтимоий 
хизмат кўрсатиш” муассасаси раҳбари ўринбосари Абай Тилеуов бар-
чани байрам билан табриклаб, тадбир ҳомийлари – тадбиркор Яйрахон 
Норметова ва тўйхона соҳиби Равшанбек Шодиевларга фахрий ёрлиқ-
лар топширди. 

Шунингдек, тадбирда сўз олган бўлим мудиралари Асел Қунисбаева, 
Куляш Дўсқараева, имконияти чекланганлар орасида стол теннисидан 
спорт устаси Тўймурод Эшимов, қишлоқ ҳокимлиги мутахассислари  иш-
тирокчиларга эзгу ниятларини изҳор қилишди. 

Қ. Жандарбеков номидаги туман ва Манкент қишлоғи Маданият уйла-
ри  ходимлари куй-қўшиқлар ижро этиб,  д аврага файз киритишди.

З. МЎМИНЖОНОВ.
Тасвирда: тадбирдан лавҳа.

ШАХСИЙ ҲИССАМ – 65 НУСХА
Туркистон шаҳрида вилоят ўзбек этномаданият бирлашмаси раи-

си, Қозоғистон халқи Ассамблеяси аъзоси Баҳодир Ирисметовнинг 
халқаро миқёсда нишонланган юбилейига бағишланган тантанада 
иштирок этдик. 

Ҳамқишлоғим Бобожон Ёқубов тўй сабабчисига бағишлаган шеърини 
ўқиб, кифтига тўн ёпди. Яхши ниятларимизни изҳор этдик. Биз вилоят 
ўзбек этномаданият бирлашмасининг “Жанубий Қозоғистон” газетаси 
обунасини пухта ташкил этиш хусусидаги кенгаш йиғилишида иштирок 
этганмиз. Қишлоғимиз ҳокими Тоҳир Абдаев, устоз-боғбон Олим Қоси-
мов, вилоят оқсоқоллар ҳайъати аъзоси Бобожон Ёқубовлар ҳар бири 20 
нусхадан ҳисса қўшмоқда. Қишлоғимиздаги барча умумтаълим мактаб-
лари обунага тўлиқ жалб этилган. 

Ҳамқишлоқларимга самимий миннатдорчилигимни билдираман. Қиш-
лоқ ўзбек этномаданият бирлашмаси раиси сифатида ташаббус кўрса-
тиб, 65 нусха “Жанубий Қозоғистон” газетаси обунасини ташкил қилмоқ-
даман. Бу менинг умумхалқ ишига қўшган шахсий ҳиссамдир. 

Ўсар НЕЪМАТУЛЛАЕВ,
Янги Иқон қишлоқ ўзбек этномаданият бирлашмаси раиси,

 Туркистон вилоятининг ибратли фуқароси. 

Бир туман хабарлари

«Обуна – 2025» Мех натдан 
келса бой лик...

Инсон юксак камо-
лотга эришиш йўлида ҳара-
кат қилганидек, ақлий би-
лишга ҳам ҳаракат қилса, ҳеч 
шубҳасиз ўзи интилаётган 
олий даражадаги бахт-сао-
датга эришади.

Абу Наср ФОРОБИЙ.

«БИЛИМДОН АВЛОД, 
ЎҚИ, ЎҚИ ВА КАМОЛ ТОП»
Тўлебий туман марказлаштирилган кутубхонасида ўтган китобхонлар 

байрами шундай номланди. Тадбир ташкилотчиси бўлган туман тадбиркор-
лар палатаси кутубхонага янги китоблар, электрон китобларни ўқиш учун 
махсус ускуналар совға қилди.

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.

Кентов, Сўзоқ – Рўзиохун МАДАЛИЕВ. +7708-824-20-97.

Қазиғурт – Хуршид ҚЎЧҚОРОВ. +7701-447-37-42.

Сайрам – Зокиржон МЎМИНЖОНОВ. +7702-278-96-90

Тулкибош – Мунира САЪДУЛЛАЕВА. +7747-144-60-71.

Жетисай, Мақтаарал – Мухтабар УСМОНОВА. +7701-257-36-97

Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 11200 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
2466. Навбатчи муҳаррир: Хуршид ҚЎЧҚОРОВ.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Саховат

Хушхабар

Сентябрь ойининг сўнгги 
шанбаси Сўзоқ туманига са-
фарга отландик. Фаол обуна-
чимиз Идрис Болтабой ўғли 
барпо этган “Торса” тўйхо-
насида газетамиз жонкуяри 
Султонбой Рўзиматов тавал-
лудининг 60 йиллиги шара-
фига ташкил этилган тадбир-
да туман ўзбек этномаданият 
бирлашмаси раиси, Туркис-
тон вилоятининг ибратли фу-
қароси Муҳаммаджон Бобоев 
билан иштирок этдик.

Ҳурматли обуначиларимиз 
– Қорачиқ қишлоғи ўзбек этно-
маданият бирлашмаси раиси, 
А. Навоий мақбарасини Ҳирот 
шаҳрига бориб зиёрат қилган 
Мирзахон Адҳамов ҳамда “Жа-
нубий Қозоғистон” обунасини 
200 нусхага етказган Қодир 
Аҳмедовни сўзоқликлар яхши 
билишади ва улардан ибрат 
олишади. 

Султонбой Рўзиматов ҳамда 
умр йўлдоши Элмира Болтабой 
қизига барчамиз самимий ният-
ларимизни изҳор этиб, кифтига 
тўн ёпиб, таҳририят номидан 

табриклар ҳамда “Үлес” жам-
ғармасидан “Туркистон вилоя-
тининг ибратли фуқароси” кўк-
рак нишонини тўй сабабчисига 
тақдим этдик. А. Навоий ном-

ли мактаб директори Нурму-
ҳаммад Болтабоев, туман таъ-
лим бўлими услубиятчиси Ерик 
Дўсбўловларга шоир Қодир 
Аҳмедов янги нашрдан чиққан 
“Ҳаёт жилолари” китобларини 
кутубхонага тақдим этиб, ол-
қишлар олди. 

Ташрифимиздан нафақат 
С. Рўзиматов ва унинг оиласи, 
балки барча сўзоқликлар хур-
санд бўлиб, самимий миннат-
дорчилик билдиришди. 

Ш. МАДАЛИЕВ.

Тасвирларда: тадбирдан лав-
ҳалар. 

Муаллиф суратга олган. 

СЎЗОҚДАГИ
 ЖОНКУЯРЛАРИМИЗ 

ҲУЗУРИДА

Тажрибали устоз, таниқли 
сухандон Икром Аҳмедов 
дастлабки сўзни фахрий 
муаллим Жабборқул Серға-
лиев ҳамда тадбиркор Рав-
шан Ҳайтеновларга берди. 
Улар барчани байрам би-
лан қутлаб, тадбирни уюш-
тиришда фаоллик кўрсат-
ган Неъматжон Йўлдошев, 
Суннатилла Тошев ва Му-
заффар Йўлдошевга мин-
натдорчилик билдиришди. 
Саховатпарвар ҳомийлар 
туман бандлик ва ижтимоий 
дастурлар бўлимининг “Уй-
да хизмат кўрсатиш” муас-
сасаси раҳбари Аблай Узо-

қов номидан ташаккурнома-
лар топширди. 

Шундан сўнг сўз олган 
туман бандлик ва ижти-
моий дастурлар бўлими 
раҳбарининг ўринбосари 
Ақилбай Жақипбеков, Қо-
рабулоқ қишлоғи фахрий-
лар кенгаши раиси Эркин 
Юсупов, “ҚР кўзи ожизлар 
жамияти”нинг Сайрам туман 
филиали раиси Тўлқин Ка-
римшиқов, жамоат арбоби, 
таниқли сухандон Ҳамроқул 
Давронбеков, “Уйда хизмат 
кўрсатиш” муассасаси хо-
димаси Куляш Дўсқараева, 
ҚР спорт устаси, имконияти 

чекланганлар орасида стол 
теннисидан Қозоғистоннинг 
15 карра чемпиони Тўй-
мурод Эшимовлар давра 
иштирокчиларини байрам 
билан қутлаб, эзгу тилакла-
рини йўллашди.

Тадбирни ташкил қилиш-
га салмоқли ҳисса қўшган 
Дониёр Ҳасантоев, Нажи-
булла Аллануров ва Илҳом-
жон Абдукаримовларга “ҚР 
кўзи ожизлар жамияти”нинг 
Сайрам туман филиали 
раиси Тўлқин Каримшиқов 
номидан ташаккурномалар 
топширилди.

Хонандалар Бекдилда 
Жўлшибеков, Иззатулла Ал-
лануров, Беҳзод Ҳамидов 
ижросидаги куй-қўшиқлар 
даврага файз киритди. Тад-
бир ниҳоясида бир гуруҳ 
меҳнат фахрийлари, нуро-
ний отахон ва онахонларга 
ҳомийларнинг совғалари 
тарқатилиб, кам таъминлан-
ган оилаларга озиқ-овқат 
саватчалари улашилди. 

З. МЎМИНЖОНОВ.

Тасвирларда: тадбирдан 
лавҳалар. 

“АС�САЛАМ”ДА ЎТДИ 
АЖОЙИБ ТАДБИР... 

Саврон туманидаги қадимий 
ва навқирон Қорачиқ қишлоғида 
жойлашган «Турон» ўрта мактаби 
ўқитувчилари туман ўқитувчилари 
спартакиадасида умумҳисобда 
фахрли 1-ўринни қўлга киритиб, ғо-
либлик шоҳсупасига кўтарилишди. 

Спортнинг волейбол ва «тўққиз-
қумалоқ» турлари бўйича пешқа-
дамликни бермаган  устозлар жамоа-
лараро умумҳисобда ҳам 1-ўринга 
ноил бўлдилар. 

Саид ХАЙРУЛЛОҲ.

Устозларни маънавият осмонида мусаффо зиё та-
ратиб турган йўлчи юлдузларга менгзайман, улар ту-
файли одамлар тўғри йўлни топадилар.

Халқимизда “Устоз отангдек улуғ”, деган яхши ибора 
бор. Дархақиқат, ота инсоннинг дунёга келишига сабабчи 
бўлса, устоз унга ҳаёт сабоқларини беради. 

Ўқитувчилар куни – мустақил юртимизда устозларга 
ҳурматимизнинг рамзий ифодасидир. Устозга эҳтиром 
аждодларимиздан мерос бўлган буюк қадриятларимиздан 
саналади. Ҳар биримизнинг бу ҳаётда устозимиз бор. Ме-
нинг севимли устозим – Мухтабар Мирзаҳмедова. Касбий 
байрам арафасида биз барча устозларимизни ва шахсан 
Мухтабар муаллимамизга узоқ умр, соғлик-саломатлик 
тилаймиз. Келажакда мен ҳам ўқитувчилик касбини эгал-
лаб, устозим каби малакали мутахассис бўлишни орзу 
қиламан. 

Ўз умрини, қалб қўрини, ақл-идрокини, тажрибаси ва 
билимини ёш авлод йўлида сарф этган инсонларга доимо 
таъзимдамиз.

Салтанат НАЗАРМАТОВА,
Е. Юсупов номли умумий

 ўрта мактабнинг 7-“Г” синф ўқувчиси.

СИЗГА ТАЪЗИМ,
АЗИЗ МУРАББИЙЛАР!

УСТОЗЛАР
БЕЛЛАШУВИ

Ўзбек тили дунёдаги қадимий, 
гўзал ва бой тиллардан бири ҳи-
собланади. Унинг ривожида сўз 
мулкининг султони Алишер На-
воийнинг хизматлари беқиёсдир.

Ҳазрат Навоий тил ҳақида шун-
дай ёзадилар:

«Кўнгил хазинасининг
        қулфи тилдир,
Ул хазинанинг калитидан
       сўз бил».

Тил – маданият кўзгуси ва руҳимиз-
нинг қаноти. Ўзбекона лутф, муомала, 
миллий қадриятлар, одоб-ахлоқ эса 
она тилимиз маданиятининг калити-
дир.

 Тил нафақат муомала воситаси – 
балки, халқнинг маданияти, урф-ода-
ти, унинг турмуш тарзи тарихидир. Тил 
халқни бирлаштиради, тарбиялайди, 
ўқитади. Тил ҳар бир миллат мадания-
тининг ўзагидир.

Ал-Форобий номидаги умумтаълим 
мактабининг ўзбек тили ва адабиёт 
ўқитувчилари «Тилга ҳурмат – элга 
ҳурмат» мавзуида тадбир ўтказишди. 
Унда она тилимиз тараққиёти ҳам-
да ўзига хос бой бисотини намойиш 
этишга кенг имконият яратилди. Ўқув-
чиларимиз она тилимиз тарихи ва 
хусусиятини саҳна кўринишлари, ҳик-
матли сўзлар, мақоллар, гўзал шеър-

лар ва куй-қушиқлар орқали тараннум 
этишди.

Бугунги кунда Ал Форобий номли 
умумтаълим мактабида 995 ўқувчи 
таълим-тарбия олмоқда.

Ёш авлодга она тилини пухта ўрга-
тиш, уларни тилимизга ҳурмат ва бу 
борадаги билимларни мустаҳкамлаш 
ҳамда иқтидорини юзага чиқариш, 
устозларнинг маъсулиятли бурчидир.

Тадбирда 100дан ортиқ ўқувчи аъло 

даражада иштирок этиб, ўз маҳорати-
ни намоён қилишди.

Зулфия  ШОДИБЕКОВА, 
Ал Форобий  номли  умумтаълим 

 мактабининг ўзбек тили ва  
адабиёти муаллимаси.  

Лола САИДОВА, 
ўқув ишлари бўйича 

директор ўринбосари.  
Саврон тумани.

ТИЛГА ЭЪТИБОР – ЭЛГА ЭЪТИБОР!

Сайрам туманининг 
О р и с  қ и ш л о ғ и д а г и 
“Ас-салам” тўйхонаси-
да Халқаро Қариялар 
куни, имконияти чек-
ланганлар куни ҳам-
да Ўқитувчилар кунига 
бағишланган тантана-
ли тадбир ўтди. Унга 
Орис, Кўлкент ва Қора-
булоқ қишлоқларидан 
нуроний онахонлар ва 
отахонлар, фахрий ус-
тозлар ва имконияти 
чекланган ногиронлар 
таклиф қилиндилар. 


